Baruc Introduksyon

Kabilang ang aklat ni Baruc sa mga huling isinulat na mga aklat ng Biblia. Sinulat ito sa huling dantaon bago kay Kristo sa isa sa mga pamayanan ng mga Judiong nasa labas ng Palestina.

Tinitipon nito ang ilang tekstong maaaring makatulong sa mga Judiong nagkawatak-watak:

– isang “panalangin ng mga itinapon” na nagpasidhi sa kanilang pananabik sa Lupang Banal.

– isang magandang tula tungkol sa karunungan (3:9-4:4)

– ilang mga inspiradong teksto mula sa mga propeta ng pagkatapon

· isang “sulat ni Jeremias”, na kontrobersiyal na teksto laban sa mga diyus-diyusan (Bar 6).

Dahil may ilang talata ritong nasusulat sa estilo ni Jeremias, ipinalagay na si Baruc na sekretaryo (tingnan ang Jer 36) ni Jeremias ang sumulat ng aklat na ito.

Baruc komentaryo

• 3.9 Ginugunita  ng tulang ito sa ilang mga bahagi ang kabanata 28 ng Job. 


Kinakausap ng sumulat ang mga nananampalata​yang hangang-hanga sa kultura at materyal na kaya​ma​nan ng mga paganong kalugar nila. Ipina​aalaala niya sa mga ito na ang tunay na karunu​ngan ng tao ay hindi puro kaalamang tekniko lamang, ni ang sining ng pag​kakamal ng salapi, ni pawang pagninilay la​mang ng tao. Ang karunungan ay ma​laman ang balak ng Diyos sa paglikha sa mundong ito, at kung ano ang hinihingi ng Diyos sa tao.

Natagpuan ng Judiong nananampalataya ang tunay na karunungan sa mga salita ng Diyos, sa kanyang “Batas.” Nalalaman naman ng Kris​tiyano na ang ka​​ru​nungang naghahari sa sanlibutan ay walang iba kundi ang karunungang nalalahad sa mga salita at katauhan ng kanyang Anak na si Jesus.

• 4.35 Pagkatapos ng mga panaghoy sa mga bersikulo 5-35, pansinin natin ang pagtatapos na puno ng pag-asa at galak (4:36-5:9), na katulad ng mga kabanata 60-62 ng Isaias.

• 6.1 Binabalaan din tayo ng paglalahad na ito laban sa maling debosyon at labis na pagpapahalaga sa mga imahen.

• 27. Sa dinamirami ng mga pagsasaalang-alang na siguro’y napakahahaba na para sa atin, pansinin ang hatol na nahahayag sa mga bersikulo 27 at 37: huwad na relihiyon ang relihiyong walang malasakit sa ulila at biyuda.

